
 Penyerahan, Pengesahan dan Pembentangan Penyata Kewangan Agensi Negeri RAHSIA 
 

7. RUMUSAN AUDIT 
 
Setakat 31 Ogos 2022, hanya enam penyata kewangan agensi negeri telah disemak dan 
disahkan. Sebanyak tiga penyata kewangan telah disahkan dengan Pendapat Tanpa 
Teguran dan tiga penyata kewangan telah disahkan dengan Pendapat Berteguran. 
Manakala baki satu BBN dan satu MAI sedang dalam proses pengauditan dan belum 
disahkan. 

 
 

8. SYOR AUDIT  
 

Kerjasama semua peringkat di agensi negeri termasuk pemantauan yang efektif                          
di peringkat Perbendaharaan Negeri akan memastikan penyediaan penyata kewangan 
memenuhi piawaian perakaunan. Sehubungan itu, pihak Audit mengesyorkan perkara 
seperti berikut: 

 
8.1. agensi negeri perlu mengemukakan penyata kewangan yang lengkap dan 
auditable mengikut tempoh ditetapkan. Penyata kewangan yang lengkap perlu 
mengandungi penyata yang ditandatangani oleh pengerusi dan seorang ahli Lembaga 
Pengarah (Akaun Induk dan Akaun Kumpulan), pengakuan oleh pegawai utama yang  
bertanggungjawab ke atas pengurusan kewangan dan dokumen sokongan; dan 
 
8.2. agensi negeri perlu memastikan penyediaan penyata kewangan selaras dengan 
piawaian perakaunan yang berkuat kuasa. 

BAHAGIAN IV 
PEMBENTANGAN LAPORAN KETUA AUDIT NEGARA DAN MESYUARAT 
JAWATANKUASA KIRA-KIRA WANG AWAM NEGERI 
 
 
1. PEMBENTANGAN LAPORAN KETUA AUDIT NEGARA MENGENAI PENYATA 

KEWANGAN KERAJAAN NEGERI DAN AKTIVITI JABATAN/AGENSI SERTA 
PENGURUSAN SYARIKAT KERAJAAN NEGERI 

 
Mengikut Fasal (2) perkara 107, Perlembagaan Persekutuan, Laporan Ketua Audit Negara 
Mengenai Akaun Kerajaan Negeri yang telah diaudit hendaklah dibentangkan seberapa 
segera di Dewan Undangan Negeri. Laporan Ketua Audit Negara mengenai 
Aktiviti/Jabatan Tahun 2019 Siri 2 telah dibentangkan pada 7 Disember 2021. Laporan 
Ketua Audit Negara mengenai Penyata Kewangan Kerajaan Negeri dan Agensi Negeri 
serta Pengauditan Pematuhan Jabatan Negeri Perlis Tahun 2020 telah dibentangkan                  
di Dewan Undangan Negeri Perlis pada 30 Mac 2022.  
 
 
2. MESYUARAT JAWATANKUASA KIRA-KIRA WANG AWAM NEGERI 
 
Bagi tempoh 1 September 2021 hingga 31 Ogos 2022, Jawatankuasa Kira-Kira Wang 
Awam Negeri (Jawatankuasa) telah bermesyuarat sebanyak satu kali iaitu pada                
20 September 2021. Perkara yang dibincangkan adalah seperti dalam Jadual 1. 
 
 

JADUAL 1 
PERKARA YANG DIBINCANGKAN DALAM 

JAWATANKUASA KIRA-KIRA WANG AWAM NEGERI PERLIS 
BIL. TARIKH JABATAN/AGENSI 

NEGERI PERKARA  

 
1. 
 

20 September 2021 

 Jabatan Pertanian Negeri 
Perlis 

 Jabatan Perkhidmatan 
Veterinar Negeri Perlis 

 Jabatan Perhutanan Negeri 
Perlis 

 LKAN 2019 Siri 1 – isu-isu berkaitan pengauditan 
prestasi yang dijalankan terhadap Pengurusan 
Pusat Pelancongan Negeri Perlis melibatkan tiga 
jabatan negeri Perlis. 

  Sumber: Jabatan Audit Negara 

